
Отан… Бұл сөз- əр адамның жанына жақын . Менің туған жерім – егеменді Қазақстан . Менің елімнің табиғаты өз сұлулығымен көз тартады. Биік- биік таулар, мөп-мөлдір  айна көлдер,саясы кең бәйтерек ағаштар  алыстан келген жолаушылардың шаршағанын басып, жан-дүниесіне  рахат сезім  сыйлайды . Қазақ даласының жусаны аңқыған жұпар иісін айтсаңшы… Ол да бір керемет қой! Осы ұлан-байтақ жерде біздің дана-ойшылдарымыз  туып өскен.
     Мен осындай туған жерімді жақсы көремін. Өз Отанын сүю, ана тілін  ардақтау- әрбір адамның азаматтық міндеті! Қазақ халқы да өз елі үшін қай кезде де жанын беруге дайын. Басынан қаншама қиын кезеңдердің өткеніне қарамастан  ата-бабаларымыз «найзаның  ұшымен, білектің күшімен» елін жаудан қорғаған.Туған елі үшін , жері үшін, қасық қаны қалғанша күрескен. «Туған жердей жер болмас,туған елдей ел болмас » дегендей, қандай дамыған ел болса да, өз Отаныңа  жетпейді. Біздің Қазақстанда көп ұлт өкілдері бар. Олар : қазақтар, татарлар, өзбектер, ұйғырлар, орыстар  және т.б. ұлттар. Көп ұлт өкілдері қазақ жерінде тату- тәтті өмір сүріп жатыр. Біздің ана тіліміз- қазақ тілі. Қазақ тілі- мемлекеттік тіл. Ол бізге  ананың ақ сүтімен дарыған тіл. Біз – қазақпыз, біздің тіліміз-қазақ ,ұлтымыз- қазақ. Қазақ халқы ана тілін, елін , кең -байтақ қазақ жерін жақсы көреді. 
    «Отан-оттан  да ыстық » дегендей ,əр адамға өз Отаны ыстық болады. «Өзге елде сұлтан болғанша, өз еліңде ұлтан бол!» деп,халқымыз бекер айтпаған. Қай ұлттың адамы болсын , өзге елде жүрсе немесе жат елде тұрса өз туған өлкесін сағынады. Шетелге көшіп кеткен, қоныс аударған қазақтар да бар. Олар қазақ жерінің кең-байтақ даласын , иісі жұпар ауасын сағынады. Елін аңсап, өз туған жеріне қайып келіп жатқан оралман  қазақтарды қонақжай халқым құшақ жая қарсы алуда. 
     Мен де осы елдің бір бөлшегі ретінде Қазақстанның көркеюіне болашақта өз үлесімді қосқым  келеді. Ол үшін жақсы оқып,  сол білімім арқылы елбасымыз айтқандай: «  Қазақстанды алдыңғы қатарлы  30  елдің қатарына қосуға » бар күшімді салмақпын .
     Сөз соңында, « көркейе бер , туған жерім,  көркейтуге міндеттімін мен сені! » демекпін.

